
1. ՀՀ արդարադատության  նախարարություն
	08.12.2021 թ.

	
	№ 01/27.1/40406-2021

	
1.«Հայաստանի Հանրապետության կառավարության 2006 թվականի մայիսի 4-ի N 587-Ն
որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «Ֆիզիկական կուլտուրայի և սպորտի մասին» օրենքի 7-րդ հոդվածի 1-ին մասի «դ» կետի «դ.8» ենթակետի կարգավորմանը հղում կատարելու փոխարեն անհրաժեշտ է հղում կատարել «դ.7» ենթակետի  կարգավորմանը՝ հաշվի 
առնելով այն հանգամանքը, որ «դ.7» ենթակետի կարգավորումն է իր մեջ պարունակում հիշյալ 
իրավական ակտն ընդունելու լիազորող նորմ: Սույն նկատառումը բխում է «Նորմատիվ իրավական 
ակտերի մասին» օրենքի 13-րդ հոդվածի 1-ին մասի դրույթներից:
2. Նախագծի նախաբանում «7-րդ հոդվածի» բառերից  հետո անհրաժեշտ է լրացնել «1-ին մասի» բառերը՝ հաշվի առնելով «Ֆիզիկական կուլտուրայի և սպորտի մասին» օրենքի 7-րդ հոդվածի և «Նորմատիվ իրավական ակտերի մասին» օրենքի 14-րդ հոդվածի կարգավորումները:
Միաժամանակ գտնում ենք, որ անհրաժեշտ է Հայաստանի Հանրապետության կառավարության 2006 թվականի մայիսի 4-ի N 587-Ն որոշման նախաբանում փոփոխություն կատարել և որպես լիազորող
 նորմ նախատեսել «Ֆիզիկական կուլտուրայի և սպորտի մասին» օրենքի 7-րդ հոդվածի 1-ին մասի
 «դ»  կետի «դ.7» ենթակետի կարգավորումը՝ նկատի ունենալով  «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները, համաձայն որոնց՝ ենթաօրենսդրական 
նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
3. Նախագծի 1-ին կետում անհրաժեշտ է նշել Հայաստանի Հանրապետության կառավարության 2006 թվականի մայիսի 4-ի N 587-Ն որոշման լրիվ անվանումը՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 8-րդ մասի և 18-րդ հոդվածի 6-րդ մասի դրույթները, որոնց համաձայն՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում և ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը:
4. Նախագծի 1-ին կետի 1-ին ենթակետում «սամբո» բառից հետո անհրաժեշտ է նախատեսել «ստորակետ» կետադրական նշանը՝ հաշվի առնելով Հայաստանի Հանրապետության կառավարության 2006 թվականի մայիսի 4-ի N 587-Ն որոշմամբ հաստատված հավելված N 1-ի 1-ին և 2-րդ կետերի 1-ին ենթակետերի կարգավորումները:
5.  Նախագծի 1-ին կետի 2-րդ և 3-րդ ենթակետերում «քիք-բոքսինգ» բառից առաջ անհրաժեշտ է նախատեսել  «ստորակետ» կետադրական նշանը:
6. Նախագծի 1-ին կետի 2-րդ և 3-րդ ենթակետերում  «բառերով» բառն անհրաժեշտ է փոխարինել «բառով» բառով:
7. Նախագծի 1-ի կետի 4-րդ ենթակետով կատարվող փոփոխությունն անհրաժեշտ է նախատեսել նախագծի 1-ին կետի 1-ին ենթակետից հետո՝ պահպանելով լրացումների և փոփոխությունների կարգավորումների ճիշտ հերթականությունը:



	
1. Ընդունվել  է






2. Ընդունվել է մասամբ:  
Նկատի ունենալով, որ <<Ֆիզիկական կուլտուրայի և սպորտի մասին>> օրենքն ընդունվել է 2001 թվականին և շարադրվել է կետերով ու ենթակետերով: 






3. Ընդունվել  է






4. Ընդունվել  է



5. Ընդունվել  է
6. Ընդունվել  է


                     7. Ընդունվել  է


	
2. ՀՀ ֆինանսների նախարարություն
	09.12.2021 թ.

	
	№ 01/8-3/20046-2021

	Քննարկելով Ձեր 26.11.2021 թվականի N01/31.2/27411-2021 գրությամբ ներկայացված՝ «Հայաստանի Հանրապետության կառավարության 2006 թվականի մայիսի 4-ի N 587-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծը (այսուհետ Նախագիծ), հայտնում ենք, որ վերջինիս վերաբերյալ սկզբունքային դիտողություններ չունենք:         
Միաժամանակ, Նախագծի հիմնավորման մեջ նշվում է, որ Նախագծի ընդունումը ՀՀ պետական բյուջեում ծախսերի ավելացում չի նախատեսում:
Այդ կապակցությամբ հայտնում ենք, որ  ՀՀ կառավարության 04.05.2006 թվականի N 587-Ն որոշման համաձայն՝ համապատասխան մարզաձևերում մրցանակային տեղեր գրաված մարզիկներին ՀՀ պետական բյուջեով նախատեսված միջոցների հաշվին տրվում են վկայականներ և կրծքանշաններ, ուստի և Նախագծով նախատեսվող մարզաձևերի ավելացումը («գրեփլինգ» և «քիք-բոքսինգ») ենթադրում է նշված մարզաձևերում մրցանակային տեղերի գրավում և, վերջինով պայմանավորված, ՀՀ պետական բյուջեից լրացուցիչ միջոցների հատկացման անհրաժեշտություն:
	
1.Ընդունվել  է














	2.Չի ընդունվել:
    Նկատի ունենալով, որ նոր մարզաձևերի ավելացումը դեռևս մրցանակային տեղեր գրավող մարզիկների թվաքանակի  ավելացում չի նշանակում: Բացի այդ, մրցանակային տեղեր գրավող մարզիկների թվաքանակի  ավելացում կամ նվազում կարող է լինել առանց մարզաձևերի թվաքանակի փոփոխման, որովհետև մրցանակային տեղեր գրավելու հաջողությունն ուղղակի կապված է մարզիկների պատրաստվածությունից և հաջող մրցելույթներից: Եվ դրանից ելնելով, մրցանակային տեղեր գրավող մարզիկների թվաքանակը տարբեր տարիներին կարող է լինել տարբեր՝ կարող է նրանց թվաքանակը ավելանալ կամ նվազել:



